ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,  ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ԵՎ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսների նախարարություն
	08.10.2025

	
	01/34/21764-2025

	Ձեր 26.09.2025թ. N ԱԹ//27179-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն ու լրացում կատարելու և ՀՀ աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծով առաջարկվում է 1032 ծրագրի «32007. Տարեց և (կամ) հաշմանդամություն ունեցող անձանց շուրջօրյա խնամքի պետական ոչ առևտրային կազմակերպությունների շենքային պայմանների բարելավում» միջոցառման գծով առկա տնտեսումներից 5.8 մլն դրամ վերաբաշխել 1117 ծրագրի նոր՝ «31003. ՀՀ աշխատանքի և սոցիալական հարցերի նախարարության աշխատակազմին գույքով ապահովում» միջոցառմանը՝ ՀՀ աշխատանքի և սոցիալական հարցերի (այսուհետ՝ ՀՀ ԱՍՀ) նախարարի աշխատասենյակի, հանգստի և խորհրդակցությունների սենյակների կահավորման համար նոր գույք ձեռք բերելու համար: 
Հաշվի առնելով 2025թ. բյուջետային հայտով ներկայացված գրասենյակային գույքի (առկա և օգտակարության ժամկետում գտնվող գույք) վերաբերյալ տվյալները, ՀՀ պետական բյուջեով միասնական սկզբունքի համաձայն օգտակար ծառայության ժամկետներում գտնվող վարչական սարքավորումներով և գույքով առնվազն 70% հագեցվածություն ապահովելու քաղաքականությունը, ինչպես նաև Նախագծով ներկայացված գույքային պահանջի համադրելիությունը ՀՀ ԱՍՀՆ-ի ներկայիս հագեցվածության հետ, Նախագծի վերաբերյալ, բովանդակային առումով, առաջարկություններ չունենք:
Միաժամանակ, համաձայն Նախագծի հիմնավորման՝ 1032 
ծրագրի 32007 միջոցառման շրջանակներում ՀՀ ԱՍՀՆ-ի ենթակայության ՊՈԱԿ-ների հիմնանորոգման աշխատանքների համար հատկացված ընդհանուր 1,158.3 մլն դրամ գումարից 571.2 մլն դրամը նախատեսվել է «Վարդենիսի» շուրջօրյա մասնագիտացված խնամքի կենտրոնի  հիմնանորոգման համար, որի շինարարական աշխատանքները 2025թ. չեն կարող մեկնարկել՝ պայմանավորված աշխատանքների ներկայիս ընթացքով, տարբեր տեսակի թույլտվությունների ստացման ընթացակարգերով, ինչպես նաև գնման մրցույթների կազմակերպման գործընթացով:
Հետևաբար, հիմքը ընդունելով վերոգրյալը՝ առաջարկում ենք ՀՀ ԱՍՀՆ-ի ենթակայության ՊՈԱԿ-ների հիմնանորոգման աշխատանքների համար հատկացված և ընթացիկ տարում չօգտագործված ֆինանսական միջոցները վերադարձնել ՀՀ պետական բյուջե:
Հարկ ենք համարում նշել նաև, որ 2026-2028 թվականների միջնաժամկետ ծախսային շրջանակի և ՀՀ 2026 թվականի բյուջետային ֆինանսավորման հայտով «Վարդենիսի» շուրջօրյա մասնագիտացված խնամքի կենտրոնի  հիմնանորոգման նպատակով 2026-2028 թվականների համար հայտավորվել է շուրջ 7.2 մլրդ դրամ՝ ըստ տարիների համապատասխանաբար 0.5 մլրդ, 3.0 մլրդ և 3.7 մլրդ դրամ, որն ամբողջությամբ նախատեսվել է ՀՀ 2026 թվականի պետական բյուջեի նախագծում՝ հաշվի առնելով հարկաբյուջետային հնարավորությունների շրջանակը: Ուստի, նկատի ունենալով ընթացիկ տարում կենտրոնի հիմնանորոգման աշխատանքների գծով կանխորոշված թերակատարումները, խնդրում ենք ներկայացնել համապատասխան առաջարկներ՝ առաջիկա տարիների ընթացքում հիմնանորոգման աշխատանքները հավասարակշռված և ֆիսկալ տարածքին համահունչ իրականացնելու նկատառումներով:
Տեխնիկական առումով առաջարկում ենք Նախագծի հավելված 7-ում՝
· 31002 միջոցառման փոխարեն նշել 31003,
· 39151300/501 ԳՄԱ կոդի անվանումը նշել «փափուկ կահույք»,
· 39121200/501 ԳՄԱ կոդի անվանումը նշել «սեղաններ»,
· 39111220/501 ԳՄԱ կոդի անվանումը նշել «բազկաթոռ՝ ղեկավարի»,
· 39121520/501 ԳՄԱ կոդի անվանումը նշել «գրապահարաններ»,
· 39121360/501 ԳՄԱ կոդի անվանումը նշել «սեղան՝ ղեկավարի»:
	Միաժամանակ հայտնում ենք, որ Նախագծի հավելված 7-ում «ՄԱՍ 1. ԱՊՐԱՆՔՆԵՐ» բաժնում ներառված գնման առարկաների մասով դիրքորոշում կարող ենք հայտնել վերջիններիս ձեռք բերման  նպատակով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի հիմքով կազմակերպված ընթացակարգերի կամ դրանց արդյունքում կնքված պայմանագրերի մասին տեղեկատվություն ներկայացնելու դեպքում:


	 



























 Ընդունվել է ի գիտություն:












[bookmark: _GoBack]  Ընդունվել է ի գիտություն: Հարկ եմ համարում նշել, որ նախարարության կողմից արդեն իսկ շրջանառվում են երեք որոշման նախգծեր, որտեղ առաջարկվում է ֆինանսական միջոցները նվազեցնել 1032 ծրագրի 32007 միջոցառման գծով առկա տնտեսումներից:  Շրջանառվող նախագծերի արդյունքներով պայմանավորված, միջոցառման գծով  չօգտագործված ֆինանսական միջոցները կվերադարձվեն ՀՀ պետական բյուջե:




 




 Ընդունվել է ի գիտություն, նախագծին կից հավելվածը խմբագրվել է: 















 Ընդունվել է ի գիտություն:




